[bookmark: _GoBack]অস্ট্রেলিয়ায় মুক্তির আগেই ‘প্রিয়তমা’র টিকিট শেষ
মুক্তির আগেই অস্ট্রেলিয়ায় ব্যাপক সাড়া ফেলেছে শাকিব খানের ‘প্রিয়তমা’। হিমেল আশরাফ পরিচালিত ছবিটি আগামীকাল (৫ আগস্ট) সিডনির হোয়েটস ব্যাংকস টাউন সিনেমা হলে প্রিমিয়ার হবে। 
প্রিমিয়ারের টিকিট শেষ হয়ে যাওয়ায় দর্শকদের অনুরোধে একই দিনে ছবিটির দুটি শো হতে যাচ্ছে। 
৫ আগস্ট সন্ধ্যা ৬টায় হোয়েটস ব্যাংকস টাউন সিনেমা হলে চলবে প্রিয়তমা। দুটো শো-ই হাউসফুল। এর পর সিডনির ব্যাংকস টাউনের পর ব্ল্যাকটাউন, মাউন্ট ড্রুট, ক্যাম্বেলটানের পাশাপাশি অস্ট্রেলিয়ার সব অন্য সব স্টেটের ক্যানবেরা, মেলবোর্ন, পার্থ, অ্যাডিলেড, ব্রিজবেনে, ডারউইন এবং হোবার্ট সিটিতে চলবে ‘প্রিয়তমা’। অস্ট্রেলিয়ার প্রা অস্ট্রেলিয়ার পার্শ্ববর্তী দেশ নিউজিল্যান্ডেও খুব শিগগির ছবিটি মুক্তি পাওয়ার কথা রয়েছে। অস্ট্রেলিয়ায় প্রিয়তমা পরিবেশন করছে ঈগল এন্টারটেইনমেন্ট ও ক্রেইজি টিকেটস। 
ঈগল এন্টারটেইনমেন্টের ম্যানেজিং ডিরেক্টর সাবিবর চৌধুরী বলেন, বাংলাদেশের ছবিগুলোর ব্যাপক চাহিদা তৈরি হচ্ছে অস্ট্রেলিয়ায়। শাকিব খানের ফ্যান ফলোয়ারের তালিকায় বাংলাদেশি ছাড়াও প্রচুর ভারতীয়রাও আছেন। অস্ট্রেলিয়ায় বসবাসরত এমন অনেক ভারতীয়ও ছবিটি দেখতে আগ্রহী। 

